
9 dekabr 2022-ci il, cümə2
Prezident İlham Əliyevin Albaniyanın  

Baş naziri Edi Rama ilə təkbətək görüşü olub 

(əvvəli 1-ci səhifədə)

Sonra Azərbaycan Prezidenti İlham  
Əliyevin Albaniyanın Baş naziri Edi Rama 

ilə işçi səhər yeməyi əsnasında geniş  
tərkibdə görüşü olub.

Daha sonra dövlətimizin başçısı  

Heydər Əliyev Fondunun vitse-preziden-
ti Leyla Əliyevanın çəkdiyi rəsm əsərini və 
Leyla Əliyevanın əsərlərinin kataloqunu  

qonağa hədiyyə etdi.
Sonda xatirə şəkli çəkdirildi. 

AZƏRTAC

“Prokurorluq orqanlarında qulluq keçmə haqqında” Azərbaycan Respublikasının Qanununda 
dəyişiklik edilməsi barədə” Azərbaycan Respublikasının 2022-ci il 5 noyabr tarixli 625-VIQD 

nömrəli Qanununun tətbiqi və “Prokurorluq orqanlarında qulluq keçmə haqqında” Azərbaycan 
Respublikası Qanununun tətbiq edilməsi barədə” Azərbaycan Respublikası Prezidentinin  

2001-ci il 18 iyul tarixli 534 nömrəli Fərmanında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusiyasının 

109-cu maddəsinin 19-cu və 32-ci bəndlərini 
rəhbər tutaraq, “Prokurorluq orqanlarında qul-
luq keçmə haqqında” Azərbaycan Respublika-
sının Qanununda dəyişiklik edilməsi barədə” 
Azərbaycan Respublikasının 2022-ci il 5 noyabr 
tarixli 625-VIQD nömrəli Qanununun qüvvəyə 
minməsi ilə əlaqədar həmin Qanunun tətbiqini 
təmin etmək məqsədilə qərara alıram:

1. Müəyyən edilsin ki:
1.1. “Prokurorluq orqanlarında qulluq keçmə 

haqqında” Azərbaycan Respublikası Qanunu-
nun 21.1-ci maddəsində nəzərdə tutulmuş mü-
vafiq icra hakimiyyəti orqanının səlahiyyətlərini 
Azərbaycan Respublikasının Prezidenti həyata 
keçirir; 

1.2. həmin Qanunun 21.1-ci maddəsində 
“orqan (qurum)” dedikdə Azərbaycan Res-
publikasının Baş prokuroruna münasibətdə 
Azərbaycan Respublikasının Prezidenti, digər 
prokurorluq işçilərinə münasibətdə isə Azərbay-
can Respublikasının Nazirlər Kabineti nəzərdə 

tutulur. 
2. “Prokurorluq orqanlarında qulluq keçmə 

haqqında” Azərbaycan Respublikası Qanunu-
nun tətbiq edilməsi barədə” Azərbaycan Res-
publikası Prezidentinin 2001-ci il

18 iyul tarixli 534 nömrəli Fərmanının (Azər-
baycan Respublikasının Qanunvericilik Toplu-
su, 2001, № 7, maddə 471; 2009, № 11, mad-
də 887) 2-ci hissəsində aşağıdakı dəyişikliklər 
edilsin:

2.1. ikinci abzasda “Prokurorluq orqanların-
da qulluq keçmə haqqında” Azərbaycan Res-
publikası Qanununun” sözləri “həmin Qanunun” 
sözləri ilə əvəz edilsin;

2.2. ikinci və üçüncü abzaslar müvafiq ola-
raq dördüncü və beşinci abzaslar hesab olun-
sun və aşağıdakı məzmunda ikinci və üçüncü 
abzaslar əlavə edilsin:

“Prokurorluq orqanlarında qulluq keçmə 
haqqında” Azərbaycan Respublikası Qanunu-
nun 21.1-ci maddəsində nəzərdə tutulmuş mü-
vafiq icra hakimiyyəti orqanının səlahiyyətlərini 

Azərbaycan Respublikasının Prezidenti həyata 
keçirir;

həmin Qanunun 21.1-ci maddəsində “orqan 
(qurum)” dedikdə Azərbaycan Respublikası-
nın Baş prokuroruna münasibətdə Azərbaycan 
Respublikasının Prezidenti, digər prokurorluq 
işçilərinə münasibətdə isə Azərbaycan Respub-
likasının Nazirlər Kabineti nəzərdə tutulur;”. 

3. Azərbaycan Respublikasının Nazirlər Ka-
bineti “Prokurorluq orqanlarında qulluq keçmə 
haqqında” Azərbaycan Respublikasının Qanu-
nunda dəyişiklik edilməsi barədə”        Azər-
baycan Respublikasının 2022-ci il 5 noyabr ta-
rixli 625-VIQD nömrəli Qanunundan irəli gələn 
məsələləri həll etsin. 

4. Bu Fərman 2023-cü il yanvarın 1-dən qü-
vvəyə minir.

İlham ƏLIYEV 
Azərbaycan Respublikasının Prezidenti

Bakı şəhəri, 8 dekabr  2022-ci il

O.İ.Zalovun 1-ci dərəcəli 
“Vətənə xidmətə görə” ordeni 

ilə təltif edilməsi haqqında
Azərbaycan Respublikası 
Prezidentinin Sərəncamı

Azərbaycan Respublikası Konstitusiyasının 109-cu maddə-
sinin 23-cü bəndini rəhbər tutaraq qərara alıram:

Azərbaycan Respublikasının daxili işlər orqanlarında uzun-
müddətli səmərəli fəaliyyətinə görə Oruc İbrahim oğlu Zalov 1-ci 
dərəcəli “Vətənə xidmətə görə” ordeni ilə təltif edilsin.

İlham ƏLIYEV 
Azərbaycan Respublikasının Prezidenti

Bakı şəhəri, 8 dekabr  2022-ci il

ATƏT-in Ermənistana 
göndərilən “missiya”sı 

qanuni deyilmiş
Avropada Təhlükəsizlik və Əməkdaşlıq Təşkilatı bu 

ilin  21–27 oktyabrında Ermənistana göndərilən qrupun 
qurumla  əlaqəsi olmadığını açıqlayıb.

Təşkilatın bildirdiyinə görə, bu qrupun Ermənistana gön-
dərilməsi barədə qərar ATƏT-in müvafiq qərarverici orqanları 
və ya katibliyi tərəfindən deyil, fəaliyyətdə olan sədrin şəxsi 
təşəbbüsü ilə verilib. ATƏT katibliyi vurğulayıb ki, bu qrupun 
göndərilməsi üçün qurumun qərarverici orqanı olan Daimi Şura 
tərəfindən qərar qəbul edilməyib.  Qrup ATƏT mandatına malik 
deyil, habelə onlar üçün ATƏT-in büdcəsindən hər hansı bir və-
sait xərclənməyib. Heyətin xərclərinin büdcədənkənar vəsaitlər 
hesabına ATƏT-in bəzi iştirakçı dövlətləri tərəfindən fərdi şəkil-
də ödəndiyi diqqətə çatdırılıb.

Beləliklə, Azərbaycan tərəfinin tutarlı səbəblər gətirərək bu 
məsələdə sərgilədiyi mövqe ATƏT tərəfini bir daha düşünməyə 
vadar edib. Nəticədə, Ermənistana qrup göndərilməsi barədə 
elan rəsmi internet səhifəsindən çıxarılıb (https://www.osce.
org/chairmanship/529239). Şübhə yoxdur ki, bu nəticənin əldə 
olunmasında Azərbaycan tərəfinin son iki ay ərzində apardığı 
iş xüsusi rol oynayıb.

20 oktyabr tarixində Azərbaycan XİN-i bu qrupun göndəril-
məsi barədə ATƏT-in rəsmi internet səhifəsində dərc edilmiş 
məlumata istinadən sərt reaksiya vermişdi (https://mfa.gov.
az/az/news/no49022). XİN-dən bildirilmişdi ki, belə bir heyətin 
göndərilməsi məsələsi ATƏT-in hər hansı bir kollektiv qərar-
verici orqanı tərəfindən heç zaman müzakirə olunmayıb və bu 
barədə heç bir qərar qəbul edilməyib. Xatırladaq ki, ATƏT-in 
fəaliyyətdə olan hazırkı sədri Polşadır.

“Trend”

XİN: Karen Donfrid  
Laçın yolunda son qanunsuz 

fəaliyyətlər barədə 
məlumatlandırılıb

Xarici İşlər naziri Ceyhun Bayramov ilə Amerika 
Birləşmiş Ştatları dövlət katibinin Avropa və Avrasiya 
məsələləri üzrə köməkçisi Karen Donfrid arasında telefon 
danışığı baş tutub.

Xarici İşlər Nazirliyinin Mətbuat xidməti idarəsindən  
AZƏRTAC-a bildirilib ki, telefon danışığı zamanı Azərbaycanla 
Ermənistan arasında sülh prosesinin cari vəziyyəti və perspek-
tivləri, habelə Azərbaycan və ABŞ arasında əməkdaşlıq gün-
dəliyinin müxtəlif məsələləri ətrafında fikir mübadiləsi aparılıb.

Nazir Ceyhun Bayramov sülh müqaviləsi üzrə aparılan da-
nışıqların cari vəziyyəti, kommunikasiyaların açılması və deli-
mitasiya məsələləri üzrə səylər barədə məlumat verib. Bununla 
yanaşı, Laçın yolundan istifadə etməklə həyata keçirilən son 
qanunsuz fəaliyyətlər qeyd olunub.

Karen Donfrid ABŞ-ın bölgədə sabitliyin təmin edilməsi səy-
lərini dəstəklədiyini vurğulayıb. Liderlər və nazirlər arasında 
əldə olunmuş razılıqlara uyğun olaraq sülh prosesinin irəlilədil-
məsinin vacib olduğunu bildirib.

AZƏRBAYCAN RESPUBLİKASI  
NAZİRLƏR KABİNETİNİN QƏRARI

“Bakı şəhər Baş Səhiyyə İdarəsinin tabeliyində yaradılmış 
xüsusi ambulator tibb məntəqələrində yeni növ koronavirus  
(COVID-19) infeksiyasına yoluxmuş xəstələrə ambulator-poliklinik 
yardım göstərən tibb işçilərinin əməkhaqlarına müddətli əlavənin 
müəyyən edilməsi barədə” Azərbaycan Respublikası Nazirlər Ka-
binetinin 2020-ci il 23 iyul tarixli 262 nömrəli Qərarında dəyişiklik 
edilməsi haqqında

“Yeni növ koronavirus (COVID-19) infeksiyası ilə mübarizə təd-
bir-lərində iştirak edən tibb işçilərinin sosial müdafiəsinin gücləndiril-
məsi haqqında” Azərbaycan Respublikası Prezidentinin 2020-ci il 18 
mart tarixli 1947 nömrəli Sərəncamının 2.1-ci bəndinə uyğun olaraq, 
Azərbaycan Respublikasının Nazirlər Kabineti qərara alır: 

“Bakı şəhər Baş Səhiyyə İdarəsinin tabeliyində yaradılmış xüsusi 
ambulator tibb məntəqələrində yeni növ koronavirus (COVID-19) infek-
siyasına yoluxmuş xəstələrə ambulator-poliklinik yardım göstərən tibb 
işçilərinin əməkhaqlarına müddətli əlavənin müəyyən edilməsi barədə” 
Azərbaycan Respublikası Nazirlər Kabinetinin 2020-ci il 23 iyul tarix-
li 262 nömrəli Qərarının (Azərbaycan Respublikasının Qanunvericilik 
Toplusu, 2020, № 7, maddə 992, № 11, maddə 1404; 2021, № 1, mad-
də 102, № 4, maddə 412, № 7, maddə 883, № 8, maddə 963, № 10, 
maddə 1168, № 12, maddə 1540; 2022, № 3, maddə 260, № 4, maddə 
418, № 6, maddə 667,  № 8, maddə 963, № 9, maddə 1094) 2-ci his-
səsində “2022-ci il noyabrın 1-dək” sözləri “2023-cü il yanvarın 1-dək” 
sözləri ilə əvəz edilsin.

Əli ƏSƏDOV 
Azərbaycan Respublikasının Baş naziri

Albaniyanın Baş nazirinin 
Azərbaycana işgüzar  

səfəri başa çatıb
Albaniya Respublikasının Baş naziri Edi Ramanın Azərbaycan Respublikası-

na işgüzar səfəri dekabrın 8-də başa çatıb.
AZƏRTAC xəbər verir ki, hər iki ölkənin Dövlət bayraqlarının dalğalandığı 

Heydər Əliyev Beynəlxalq Aeroportunda ali qonağın şərəfinə fəxri qarovul dəstəsi 
düzülmüşdü.

Baş nazir Edi Ramanı Azərbaycanın Baş nazirinin müavini Əli Əhmədov, xarici 
işlər nazirinin müavini Fariz Rzayev və digər rəsmi şəxslər yola saldılar.

* * *
Qeyd edək ki, Albaniyanın Baş naziri Edi Rama dekabrın 7-də Azərbaycana 

işgüzar səfərə gəlmişdi.

Rəsmi etiraf

Admin

